
Inatsisartut suleriaasianni § 37, imm. 1 naapertorlugu, matumuuna Naalakkersuisunut 

imaattunik apeqquteqarpunga: 

 

Naalakkersuisunut apeqqutit: 

 

1. Moriusap avannannguani saviminissaq (Titanium) piiarneqarmat nunarput 

aningaasanik qassinik isertitaqarsimanersoq Naalakkersuisut ilisimavaat?  

2. Nunarpullu aningaasanik qassinik iluanaaruteqarpa?  

3. Saviminissaq qanoq angitigisoq anninneqarpa?  

4. Annissuinermi kisitsisit tutsuiginassusaannut kikkut missuisuuppat?  

5. Kikkut nakkutilliisuuppat? 

6. Misissuinermik suliaq qanoq inerneqarpa?  

7. Ilmenit-ip akuata qaffasissusaa qanoq inissisimava? Nalinginnaasumiippa 

Imaluunniit appasippa/qaffasippa?  

8. Procent-inngorlugu qanoq inissisimava?  

 

 

(Inatsisartunut ilaasortaq Isak Johannessen, Naleraq) 

 

 

Tunngavilersuutit: 

Nalunngisatsitut Ilmenit (Titanium) sioqqaniittoq anngiortumik annissorneqarnikuuvoq 

Moriusap avannaatungaaniit tonsit annertuut annissorneqarlutik.  

Kingorna qanoq inerneqarsimanersoq qanorlu nunatsinnut isertitsissutaasimanersoq, 

iluanaarutaasimanersoq, kikkut annissuinermi nakkutilliisuusimanersut, annissuinermi 

kisitsisit tutsuiginaassussaat Naleqqamiit paaserusuppagut. 

 

Apeqqutigineqartut ullut suliffiusut qulit (10) iluanni allakkatigut akineqareersimanissaat 

piumasarineqarpoq. Oqaatsinik nutserisimanermi paatsuungasoqassatillugu kalaallisut 

allassimasoq aallaavigineqassaaq. 


